
Къайгъырыу

Къабарты-Малкъар Республиканы
Башчысыны къуллугъун болжаллы халда толтургъан                                           К.КОКОВ

Нальчик шахар, 2018 жыл 30 ноябрь, №186-УГ 

Къабарты-Малкъар Республиканы Башчысында Къырал къул-
лукъла эмда оноучу кадрланы резерви жаны бла комиссияны 

Къабарты-Малкъар  Республиканы Башчысыны 2015 жылда  30 
ноябрьде чыгъарылгъан  177-УГ номерли Указы бла къабыл кё-

рюлген къауумуна тюрлениуле  кийириуню юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы 

Башчысында Къырал къуллукъла эмда 
оноучу кадрланы резерви жаны бла ко-
миссияны Къабарты-Малкъар Республи-
каны Башчысыны «Къабарты-Малкъар 
Республиканы Башчысында Къырал 
къуллукъла эмда оноучу кадрланы ре-
зерви жаны бла комиссияны  къауумун 
къабыл кёрюуню юсюнден» 2015 жылда 30 

ноябрьде чыгъарылгъан 177-УГ номерли 
Указы бла къабыл кёрюлген къауумуна 
быллай  тюрлениуле кийирирге: андан 
А.М.Алакаевни кетерип, Къабарты-Мал-
къар Республиканы жарыкъландырыу, 
илму эмда жаш тёлюню ишлери жаны бла 
министри А.М.Кумыковну къошаргъа.

2.Бу Указ анга къол салгъан кюнден 
башлап кючюне киреди.

КъМР-ни Профсоюзларыны юй-
юнде Ата журтну Жигитлерини кю-
нюне аталгъан байрам болгъанды. 
Анга урушну, урунууну да ветеранла-
ры чакъырылгъандыла. Тюбешиуню 
республикалы профсоюзла бла ве-
теран организация къурагъандыла. 
Жыйылгъанланы алгъышларгъа  
КъМР-ни Парламентини  Председа-
телини орунбасары Жанатайланы 

Салим, «Къабарты-Малкъарны 
профсоюз организацияларыны би-
ригиую» союзну таматасы Фатимат 
Амшокова, КъМР-ни  граждан обще-
ствону институтлары бла байлам-
лыкъла жюрютюу эмда  миллетлени 
ишлери жаны бла министр Анзор 
Курашинов, дагъыда башхала  кел-
гендиле.

 Чачларын заман агъартхан, кё-
кюреклеринде уа алтын жулдузла, 

Махтаулукъну орденлери да жылты-
рагъан акъсакъаллагъа бла тиши-
рыулагъа ветеран организацияны 
таматасы Мухамед Шихабахов, 
Жанатайланы Салим, Фатимат 
Амшокова да босагъада жарыкъ 
тюбегендиле. 

-  Ха лкъларыбызда ётгюр, 
жигер,акъыллы адамлагъа не за-
манда  да уллу хурмет этилгенди. 

Кюйсюз урушда кишилик,батырлыкъ 
да кёргюзтгенле, артда да жигер 
уруннганлары бла къыралны айныу-
уна юлюшлерин къошханла, жарсы-
угъа, аздан-аз бола барадыла. Бизни 
борчубуз - аланы унутмауду, келир 
тёлюле да эсде тутарча этиудю.

Тю б е ш и у г е  к а д е т  ш к о л -
интернатланы курсантлары  да 
келгендиле. Аланы араларында Ата 
журтну махтаулу жашларына бла 

къызларына аталып  бир жыл мын-
дан алгъа бардырылгъан  «Эсибиз-
деди, ёхтемленебиз, сакълайбыз» 
деген республикалы конкурсда 
хорлагъанла да бар эдиле.  

Кадетле ол эришиулеге 700 иш 
жибергендиле, аладан жаланда 
жетиси сайланнганды. Биринчи, 
экинчи, ючюнчю жерлени алгъан-
лагъа  дипломларын, саугъаларын, 
къалгъанлагъа уа сертификатларын 
да Социалист Урунууну Жигитлери  
Моллаланы Шарафутдин, Уммай-
ланы Фазика, Чыгырланы Шам-
къыз, Махтаулукъну юч орденини 
иеси Газаланы Исмайыл, Уллу Ата 
журт урушну ветеранлары Нина 
Герасименко, Николай Романенко  
бергендиле. 

Фатимат Амшокова уа, ветеран-
лагъа кёз-къулакъ бола, алагъа  не 
жаны бла да эс тапдыргъаны ючюн 
РФ-ни Урушну эм урунууну  ветеран-
ларыны ара советини ыспасына тий-
ишли болгъанды.Акъсакъалланы, 
жаш адамланы да  Жанатайланы 
Салим, Анзор Курашинов, культура-
да ишлегенлени профсоюзларыны 

рескомуну председатели Марьяна 
Даова да алгъышлагъандыла. 

Быллай тюбешиуле ёсюп келген 
тёлюлеге бек керек болгъанларын 
айырып айтхандыла, абаданланы 
насийхатлары уа аланы эслеринде 
иги кесек заманнга къаллыкъларына 
ышаннганларын да билдиргендиле. 
Кадетле уа  ата-бабаланы жигитли-
клерине кертичи боллукъларына ант 
этгендиле.

Жырчыла Ирина Даурова, Али 
Ташло,  Оксана Хакулова, Азамат 
Ивазов а  къабарты, малкъар, орус, 
испан тилледе жырла айтып, той-
оюн да къурап, келгенлени эрикдир-
мей тургъандыла.

Аланы унутмагъанлары, былай 
уллу сый бергенлери ючюн  Чыгыр-
ланы Шамкъыз, Нина Герасименко, 
башхала да жюрек ыразылыкъ-
ларын билдиргендиле. Байрам 
бошалгъандан сора хар ветеранны  
саугъала берип юйлерине алай  
ашыргъандыла.

ХОЛАЛАНЫ Марзият.
Суратла авторнудула.

Озгъан шабат кюн Черек 
эмда  Лескен районлада 
ёксюз сабийлеге жангы 
фатарладан ачхычла къуу-
анчлы халда берилгендиле. 
Къашхатауда аланы- 21, 
Анзорейде 7 адам алгъан-
дыла. Аны бла байламлы 
Черек районнга КъМР-ни 
жарыкъландырыу, илму 
эмда жаш тёлюню ишлери 
жаны бла министр Ауес 
Кумыков, КъМР-ни ветеран 
организациясыны тама-
тасы Мухамед Шихабахов 
да баргъандыла. Алагъа  
жер-жерли администра-
цияны башчысы Муртаз-
ланы Борис, билим бериу  
управленияны начальни-
гини къуллугъун толтургъан 
Эфендиланы Тереза да 
тюбегендиле.

Къашхатауну Наста улуну 
атын жюрютген орамында  
юч къатлы юйде жангы фа-
тарладан   ачхычланы иеле-
рине тутдура, къонакъла, 
районну башчысы да жаш 
адамлагъа саулукъ,насып 
да тежегендиле. Журтла 
къоллу болгъанла да  ре-
спубликаны, районну оно-
учуларына  алагъа алай 

къайгъыргъанлары ючюн 
жюрек ыразылыкъларын 
билдиргендиле.

Къонакъла фатарланы 
ичине кирип, ала тынгылы 
ишленнгенлерин, жарыкъ 
эмда жылы болгъанларын 
кёргендиле.  Ала уа керти 
окъуна чурум тапмазча-
дыла, шёндюгю жашаугъа  
келишдирилип,  тап жараш-
дырылып ишленнгендиле, 
хар бири да  энчи  жылы-
тылынады.

КъМР-ни Жарыкълан-
дырыу, илму эмда жаш 
тёлюню ишлери жаны бла 
министерствосу «Ёксюз 

эмда къарар адамлары 
болмай къалгъан сабий-
леге къошакъ социал бо-
лушлукъ бериуню юсюн-
ден» федерал законнга 
тийишлиликде 2018 жылны 
башындан бери къыркъ бир 
балагъа  наём келишимге 
кёре КъМР-ни энчи жашау  
фондундан фатарла бер-
генди. Быйылны ахырына 
дери дагъыда Чегем эм Эл-
брус муниципал  районлада 
да жыйырма бла жетиси 
юлешинирикди. 

Люба АДИЛОВА.

КъМР-ни Башчысыны 
къуллугъун болжаллы хал-
да толтургъан К.В.Коков 
Правительствону юйюнде 
Къабарты-Малкъарны Нар-
котиклеге къажау комисси-
ясыны жыйылыуун бардыр-
гъанды. Аны ишине КъМР-де 
баш федерал инспектору 
Е.А.Ткачев, КъМР-ни Прави-
тельствосуну Председатели 
Мусукланы А.Т., министер-
стволаны бла ведомство-
ланы, право низамны сакъ-
лаучу эмда кюч органланы, 
шахар эм район админи-
страцияланы таматалары 
къатышхандыла.

Кенгешде «Къабарты-Мал-
къар Республиканы саулукъ 
сакълауун айнытыуну юсюн-
ден» 2020 жылгъа дери 
жарашдырылгъан къырал 
программаны наркомани-
ягъа къажау мадарла бел-
гиленнген подпрограммасы 

къалай толтурулгъанына, 
профилактика иш къалай 
къуралгъанына, ол не хайыр 
бергенине къаралгъанды.

Жыйылыуну башлай, ре-
гионну оноучусу республи-
када наркология службаны 
ырысхы-техника онгларын 
игилендириу жаны бла ма-
дарла этилгенлерин, врач-
лагъа ишлерин бардырыр-
ча, саусузлагъа багъарча, 
реабилитация этерча онгла 
къуралгъанларын белги-
легенди. Алай болса да, 
Наркология диспансерде ре-
спубликада жангыз химия-
токсикология лаборатория 
бек осал халда болгъанлай 
къалады. Анда орналгъан 
аппарат-программалы ком-
плексде медицина тинтиуле 
бардырыр онг жокъду, ол 
шёндюгю излемлеге артал-
лыда келишмейди.

-Наркоманиягъа къажау 

республикалы программа 
тийишлисича тамамланады, 
ол хайыр береди деп жалан-
да наркотиклени законсуз 
сатыу-алыу, наркоманланы 
саны да азайгъанларын сез-
сек айтыргъа боллукъду,-
деп къошханды КъМР-ни 
оноучусу.

Болсада быйылны 9 айын-
да эсепге алыннган аман-
лыкъланы, ол санда акъыл-
балыкъ болмагъанла этген 
бузукълукъланы, саны уллу 
болгъанлай къаладыла. Бир-
бир районлада уа наркоман-
ланы санына къошулгъанды. 
Ол жаны бла бек къыйын 
болум Чегем,Урван,Терк 
районлада эмда Прохлад-
ный шахарда тохташхан-
ды.  Наркотиклеге юйренип 
къалгъанлагъа  аладан кери 
болургъа болушхан органи-
зацияла бла (къыралныкъы 
болмагъанла бла) бирге 

ишлеу да тийишлисича къу-
ралмагъаныны юсюнден 
айтылгъанды жыйылыуда.

Право низамны сакълаучу 
органлагъа  наркотиклени 
тышындан келтиргенлени 
жолларын кесиу, наркопри-
тонланы  жабыу, ол ууну 
хатасындан этилген аман-
лыкъланы  ачыкълау жаны 
бла ишни кючлендирирге 
кереклиси эсгертилгенди.  
Акъылбалыкъ болмагъан-
ланы иш бла жалчытыугъа, 
аланы бош заманларын тап 
къураугъа, Интернетни юсю 
бла наркотиклени жайыуну 
эмда сатыуну тохтатыугъа, 
информация эмда профи-
лактика ишни игилендириуге 
энчи эс бурулгъанды.

- Наркоманиягъа къажау 
подпрограмма къалай тол-
турулгъанына терен анализ 
этилсе, ол заманда  бютюн 
хайырлы мадарла жарашды-

рыргъа, бек башы уа – про-
филактиканы къыйматлы 
этерге, алай бла уа респу-
бликада наркотикле бла 
байламлы халны иги жанына 
тюрлендирирге  къолдан 
келликди,-деп чертгенди 
К.В.Коков.

Сюзюлген темагъа кёре 
докладла бла КъМР-ни Эко-
номика эмда жамауат къор-
къуусузлукъ жаны бла сове-
тини Секретарыны орунба-
сары – Наркотиклеге къажау 
комиссияны аппаратыны 
башчысы Ю.В.Шевченко, 
КъМР-ни саулукъ сакълау 
министри М.Б.Хубиев , 
КъМР-де ич ишлени ми-
нистри  И.К.Ромашкин, 
КъМР-ни спорт министри 
И.М.Хасанов сёлешгендиле.

КъМР-ни Башчысыны 
бла Правительствосуну 

пресс-службасы. 

Къабарты-Малкъар Республиканы къы-
раллыгъыны тохташыууна  къыйын сал-
гъаны, жамауат ишге тири къатышханы 
ючюн САБАНЧИЕВА Роза Каншума-
совнаны – «Къабарты-Малкъар Респу-

бликаны комсомолуну ветеранларыны 
совети» жамауат организацияны сыйлы 
сопредседателин - «Къабарты-Малкъар 
Республиканы аллында къыйыны ючюн» 
орден бла саугъаларгъа.

Р.К.Сабанчиеваны «Къабарты-Малкъар Республиканы аллын-
да къыйыны ючюн» орден бла саугъалауну юсюнден

Къабарты-Малкъар Республиканы Башчысыны
У К А З Ы

Тюнене КъМР-ни Прави-
тельствосуну юйюнде Къа-
барты-Малкъарны Башчы-
сыны къуллугъун болжаллы 
халда толтургъан Казбек 
Коков  окъууда бийик жети-
шимле болдургъан, битеу-
россей эмда регион олимпи-
адалада, спорт эришиуледе 
хорлагъан эмда алчы жер-
лени алгъан школчулагъа 
паспортланы бергенди.

Россейни инсаны болуу – 
ол уллу намысды, аны бла 
бирге уа уллу да борчду, деп 
чертгенди  республиканы 
оноучусу.  «Жашауугъузда 
баш магъаналы документни 
алгъаныгъыз аламат кюнн-
ге –Россей Федерацияны 
Конституциясы къабыл кё-
рюлгенли 25-жыллыгъына 
– тюшгенди. Къыралыбыз-

ны Баш Законуна шёндюгю 
Россейни  къыраллыгъыны  
магъаналы жорукълары 
киредиле, бек багъалыгъа 
уа адам, аны праволары бла 

эркинликлери саналадыла. 
Ата журтубузну келир за-

маны сизсиз. Жашауугъузда 
къаллай жолну сайласагъыз 
да, туугъан жеригизге кер-

тичилей къалыгъыз, тамата 
тёлюден къалгъан хазнала-
ны багъалагъыз, окъууда, 
ишде да жетишимле бол-
дуруп, республикабызны, 

деменнгили къыралыбызны 
байлыкъларын керелегиз, 
сыйларын кётюрюгюз»,-
дегенди Казбек Коков.

Школчуланы тилекле-
ри бла регионну оноучусу 
алагъа Правительствону 
юйюн кёргюзтгенди. Артда 
уа бирге чай да ичгендиле. 
Ол заманда жаш адамла 
кеслерини муратларыны, 
сейирлерини, келир за-
маннга планларыны юсле-
ринден айтхандыла. Ахы-
рында Казбек Валерьевич 
келгенлени алгъышлагъан-
ды, бютюн уллу жетишим-
ле, саулукъ, насып да теже-
генди эмда эсде къалырча 
саугъала бергенди.

КъМР-ни Башчысыны 
бла Правительствосуну 

пресс-службасы.

Ишлеринде жетишимле болдургъанлары 
эмда кёп жылланы бет жарыкълы урунн-
ганлары ючюн 

Къабарты-Малкъар Республиканы 
Сыйлы грамотасы бла саугъаларгъа

Горелова Наталия Владимировнаны 
– Россей Федерацияны Миллет гвардия-
сыны аскерлерини федерал службасыны 
Къабарты-Малкъар Республикада Управ-
лениясыны кадрла бёлюмюню таматасын

Куготова Светлана Алиевнаны – Зольск 
муниципал районну Каменномостское 
элинде «3-чю номерли орта битеулю билим 
берген школ» муниципал казна битеулю 
билим берген учрежденияны орус тилден 
бла литературадан устазын;

сыйлы  ат атаргъа:
«Къабарты-Малкъар Республиканы 

сыйлы врачы» 

Хашев Руслан Асланбиевичге – Бах-
сан муниципал районну Заюково элинде 
«Район больница» къырал бюджет саулукъ 
сакълау учрежденияны травматолог-орто-
пед врачына,

«Къабарты-Малкъар Республиканы 
промышленностуну сыйлы къуллукъчусу» 

Хапова Анна Радионовнагъа –  «Терекде 
налмас инструментлени заводу» акционер 
обществону план-экономика бёлюмюню 
таматасына,

«Къабарты-Малкъар Республиканы 
халкъны социал жаны бла къоруулауну 

сыйлы къуллукъчусу» 
Куршаланы Фатиматха, Мухтарны къы-

зына, – Къабарты-Малкъар Республиканы 
Урунуу эмда социал къоруулау министер-
ствосуну финанс-экономика департамен-
тини таматасына.

Къабарты-Малкъар Республиканы
Башчысыны къуллугъун болжаллы халда толтургъан                      К.КОКОВ

Нальчик шахар, 2018 жыл 12 декабрь, №194-УГ

Къабарты-Малкъар Республиканы къырал саугъалары бла 
саугъалауну юсюнден

Къабарты-Малкъар Республиканы Башчысыны
У К А З Ы

Къабарты-Малкъар Республиканы
Башчысыны къуллугъун болжаллы халда толтургъан                      К.КОКОВ

Нальчик шахар, 2018 жыл 12 декабрь, №195-УГ

Жангы фатарладан 
ачхычла бергендиле

ПАСПОРТЛА БЕРИУ

Жюрекден алгъышлагъанды, окъууда, не ишде да жетишимле тежегенди

КЕНГЕШ

Наркоманиягъа къажау кюрешни тюрлю-тюрлю мадарла бла 
кючлендирирге кереклиси къаты айтылгъанды

Байрам

Жигитлеге бла жигерлилеге - 
ыразылыкъ, сый-намыс

Роза Каншумасовна Сабанчиева   КъМКъУ-ну тарых-фило-
логия факультетин, Краснодарда партия школну бошагъанды. 
Нальчик шахар комитетни экинчи секретары, ВЛКСМ-ни об-
комуну алгъа экинчи, ызы бла биринчи секретары болуп тур-
гъанды.  Жыйырма жылдан артыкъ заманны профсоюзланы 
Къабарты-Малкъар область советине башчылыкъ этгенди. 

Тиширыулагъа деп къуралгъан «Горянка» газетни мур-
дорун салып, 1993 жылдан башлап 2006 жылгъа дери аны 
баш редактору болуп тургъанды. «Знаменитые блокноты 
Т.К.Мальбахова» деген китапны авторуду, «Женское лицо 
Кабардино-Балкарии»  изданияны уа соавторуду.

Роза Сабанчиева Урунууну Къызыл Байрагъы эмда «Сыйлы-
лыкъны Белгиси» орденле бла, КъМАССР-ни Баш Советини, 
КъМР-ни Президентини бла Парламентини Сыйлы грамота-
лары бла саугъаланнганды.

Бизни индексибиз - 51532

Жазылыу-2019

«Заман» – сизни огъурлу сёз нёгеригиз болсун!
«Заман» - миллетибизни жангыз газетиди. Аны бетлеринде 

малкъар халкъны культурасыны, тарыхыны, бюгюннгю жаша-
ууну, айтхылыкъ адамларыны, жетишимлерини эмда жарсыу-
ларыны юсюнден басмаланнган материалланы сиз бир башха 
изданияда табаллыкъ тюйюлсюз.

Алайды да, жазылыгъыз, билеклик этигиз кесигизни газети-
гизге! Мындан ары да ол сизни керти шуёхугъуз, огъурлу сёз 
нёгеригиз болур деп ышанабыз.



Интернет-версия: gazeta.zamankbr.ruЗ А М А Н
Докуметле

1. Андреева Илона Зауровна  -  
«Къабарты-Малкъар Республиканы 
оноучу тиширыуларыны ассоциаци-
ясы» регион жамауат организация

2. Ашибокова Дамира Арсенов-
на – «Халкъны кючю – саулукъ-
дады» Къабарты-Малкъар регион 
жамауат организация

3. Ашхотова Алина Пшимурзов-
на – сакъат сабийлени ата-анала-
рыны «Огъурлу жюрекле» деген 
Къабарты-Малкъар республикалы 
жамауат организациясы

4. Бжинаев Султан Анатольевич 
– «Деловая Россия» битеуроссей 
жамауат организацияны Къабарты-
Малкъар республикалы бёлюмю

5. Гемуланы Келлетни жашы 
Темирлан – «Къабарты-Малкъар 
Республиканы Страйкболдан фе-
дерациясы» жамауат организация

6. Кагазежев Ислам Заурович – 
«Кавказны жаш тёлюсюню лигасы» 
Къабарты-Малкъар регион жамауат 
организация

7. Къулийланы Ахматны жашы 
Даниял  – «Сокъурланы Урунууну 
Къызыл Байракълы орденли бите-
уроссей обществосу»

8. Къулийланы Мариям Зауров-

на – «Афганистанны, жер-жерледе 
болуучу урушланы бла аскер къа-
угъаланы ветеранларыны союзу» 
Къабарты-Малкъар республикалы 
жамауат организация

9. Сарахов Алан Хажсетович 
– адыг жаш тёлюню айнытыугъа 
себеплик этген «Черкесский Ренес-
санс»  Къабарты-Малкъар регион 
жамауат организация

10. Созайланы Фидельни жашы 
Кязим – саулукълу жашауну ниетин 
жайыу эмда право сезимни къурау 
жаны бла «Точка Опоры» деген 
Къабарты-Малкъар регион жамауат 
организация

11. Сокуров Астемир Замирович 
–«Къабарты-Малкъар Республика-
ны Волейболдан федерациясы» 
Къабарты-Малкъар  жамауат ор-
ганизация

12. Темботова Мариза Раимовна 
– «Жаш тёлю башламчылыкъланы 
институту» Къабарты-Малкъар жа-
мауат организация

13. Шахмурзов Муртаз Хасан-
биевич – «Шанс природе» Къа-
барты-Малкъар регион жамауат 
организация

Къабарты-Малкъар Республиканы Парламентинде 
Жаш тёлю палатаны жангы (алтынчы) къауумун 

къабыл кёрюуню юсюнден 
Къабарты-Малкъар Республиканы Парламентини

Б Е Г И М И
Къабарты-Малкъар Республи-

каны Парламентинде Жаш тёлю 
палатаны юсюнден Болумну 4.2-
чи пунктуна тийишлиликде Къа-
барты-Малкъар Республиканы 
Парламенти бегим этеди:

 1.Къабарты-Малкъар Респу-
бликаны Парламентинде Жаш 
тёлю палатаны жангы (алтынчы) 
къауумун къабыл кёрюрге.

2.Бу Бегим къабыл кёрюлген 
кюнден башлап кючюне киреди.

Къабарты-Малкъар Республиканы  
Парламентини Председатели                                              Т.ЕГОРОВА

Нальчик шахар,  2018 жыл 29 ноябрь, №982-П-П

Къабарты-Малкъар Республиканы Парламентини 
2018 жылда 29 ноябрьде чыгъарылгъан  

982-П-П номерли Бегимине къошакъ

Къабарты-Малкъар Республиканы 
Парламентинде Жаш тёлю палатаны

КЪ А У У М У
Республикалы жамауат организацияланы келечилери

Тюнене Нальчикде СКФО-ну жаш 
политиклерини регион съезди ётгенди. 
Анга къоншу республикадан 100-ге жу-
уукъ адам келгенди. Жыйылыу КъМР-
ни профсоюзларыны мекямында 
ётгенди. Къонакълагъа аны таматасы 
Фатимат Амшокова тюбегенди. 

Съезд башланырны аллында ОНФ-
ни Къабарты-Малкъарда бёлюмюню 
таматасы Евгений Бакаев жаш тёлю-
ню Россейни Конституциясыны кюню 
бла алгъышлап, ол къабыл этилгенли 
быйыл 25 жыл толгъанын эсге сал-
гъанды. Ызы бла уа «Уличный красава» 
деген ат бла бардырылгъан битеурос-
сей футбол акциядан топну съездге 
келген 25-жыллыкъланы араларында 
саугъалагъанды. Дагъыда Къабарты-
Малкъарны командасы эришиулени 
финалына чыгъып, 22 декабрьде 
Москвада ойнарыгъын билдиргенди. 

Съездни ишине уа дагъыда КъМР-ни 
Билим бериу, илму эм жаш тёлюню 
ишлери жаны бла министерствосуну 

Кёп функциялы жаш тёлю арасыны 
таматасы Саида Жанимова, «Жаш 
гвардия» Битеуроссей жамауат орга-
низацияны Ара штабыны регионла бла 
ишлеу бёлюмюню таматасы Сергей 
Степанов,  бу организацияны Къабар-
ты-Малкъардагъы бёлюмюню тамата-
сы Альбек Абазов, «Жаш гвардияны» 
«Жашайма. Сюеме. Ёхтемленеме» 

деген конкурсуну куратору Алана Цхов-
ребова къатышхандыла.  

Ызы бла жылны ичинде республи-
када жаш тёлю политиканы ишине 
тири къатышханланы белгилегендиле. 
Министерствону Ыспас къагъытлары 
бла активистлени Саида Жанимова 
саугъалагъанды. 

Андан сора жаш политиклени алла-

рында сыйлы къонакъла сёлешген-
диле. Ала бюгюнлюкде алгъа итине 
билиуню магъанасы бек уллу болгъа-
нын чертгендиле. Сергей Степанов 
белгилегенича, тирилени не заманда 
да эслейдиле. Жашлыкъ экинчи кел-
мегенин белгилеп, ол къызланы бла 
жашланы тири да, гиртчи да болургъа 
чакъыргъанды. 

Съездни баш темалары жаш тёлю-
ню айырыу системагъа бла  граждан 
жууаплылыкъгъа сейирлерин ёсдюрюу 
бла байламлы болгъанлары себепли 
алагъа деп дискуссия майданла жа-
рашдырылгъан эдиле. Ала бла КъМР-
ни Айырыу комиссиясыны таматасыны 
орунбасары Жаппуланы Мусса, КъМР-
ни Жамауат палатасыны келечиси 
Гуппойланы Тимур эм тарых илмуланы 
кандидаты Рубен Ошроев тюбешип, 
магъаналы ушакъла бардыргъандыла, 
сорууларына жууапла бергендиле. 

 ТАППАСХАНЛАНЫ Аминат. 

Къырал магъаналы бай-
рамлагъа жоралап, Къабар-
ты-Малкъарны Жамауат па-
латасында республиканы 
шахарларындан бла район-
ларындан жаш адамлагъа 
къууанчлы халда паспортла 
бериу ахшы тёреге айланн-
ганды. Быйыл да, Россейни 
Конституциясына 25 жыл 
толгъаны бла байламлы, мах-
кемеде баш магъаналы доку-
ментлерин он жаш бла къыз 
алгъандыла.  

Россейни гимни эшитил-
генден сора палатаны кон-
сультанты Тёппеланы Асият 
сабийлеге, аланы ата-анала-
рына Конституция къалай къу-
ралгъаныны, тюрленнгенини, 
халкъланы, энчи хар инсанны 
да жашауунда къаллай магъ-
ананы тутханыны юсюнден 
билдиргенди. Бусагъатдагъы 
Конституцияны юч бла жарым 
жылны ичинде мингден аслам 
адам жарашдыргъандыла, 
8 ноябрьде референдумдан 
сора Россейни Президенти 
Борис Ельцин анга къол сал-
гъанды. 

Андан сора эки ыйыкъдан, 
ол кючюне кирип, къырал жан-
гы федератив халда жашап 
башлагъанды. Бир жылдан а 
12 декабрьни Конституцияны 

кюнюча белгилеп тебиреген-
диле. Президентле да ант 
Конституцияда этедиле, де-
генди ол. 

Паспортну аллай сыйлы кюн-
де алыу да, айхай да, эсде 
къаллыкъ ишди. Огъурлу жу-
мушну палатаны башчысы, 
РФ-де эл мюлкню сыйлы иш-
чиси Хазратали Бердов, аны 
орунбасары, РФ-ни культура-
сыны сыйлы ишчиси Атталаны 
Жамал, КъМР-де МВД-ны ми-
грация жаны бла управления-
сыны башчысыны орунбасары 
полицияны полковниги Аслан 
Каранашев толтургъанды-
ла. Аланы къолларындан па-
спортларын Диана Бекбоева, 
Алихан Камбачоков, Радик 
Камбиев, Нёгерланы Самира, 
Даниэль Петросян, Лалина 
Пшихачева, Хурталаны Лейля, 
Беслан Соблиров,  Дмитрий 
Слонов, Эвелина Тукова ал-
гъандыла.

Окъуучулагъа къыралны 
белгилерини юсюнден викто-
рина да къуралгъанды. Ала 
Россейни байрагъыны тюр-
сюнлери къаллай магъананы 
тутханларын, герб нек керек 
болгъанын, гимнни сёзлерин 
бла макъамын кимле жазгъан-
ларын, къыралгъа къаллай 
бир субъект киргенин, паспорт-

ла къачандан бери жюрютюл-
генлерин эм француз тилден 
къалай кёчюрюлгенин айтыр-
гъа керек эдиле. Эм кёп тюз 
жууап Нёгерланы Самира бер-
генди, билимлерин Хурталаны 
Лейля, Эвелина Тукова, Беслан 
Соблиров, Радик Камбиев да 
кёргюзтгендиле. Ала барысы 
да саугъала алгъандыла. 

Жаш адамланы алгъыш-
лай, Хазратали Бердов па-
спортну алгъан кезиуден ала 
къыралны толу эркинликли 
гражданлары болгъанларын 
белгилегенди.  Аны бла бирге 

сизге уллу жууаплылыкъ да 
салынады. Эсигизде болсун 
– уллу ишле тынч этилмейди-
ле, алай чурумладан, къый-
ынлыкъладан къоркъмагъ-
ыз. Къыралыгъызны чынтты 
гражданлары болугъуз, билим 
алыргъа, урунургъа итинигиз, 
Ата журтугъузну сюйюгюз, аны 
бла ёхтемленигиз – ол бизде 
жангызды, дегенди.  

Атталаны Жамал а, поэт 
Владимир Маяковскийни на-
змусун окъуп, сабийле бю-
гюннгю ишни эслеринде ту-
тарларына, айтхылыкъ къыра-

лыбыз, сюйген республикабыз 
айныр ючюн къолдан келгенни 
аямазларына ышаннганын 
айтханды. Аслан Каранашев 
да жаш адамлагъа сайлагъан 
усталыкъларында жетишмли 
болурларын, юйюрлерине, 
туугъан жерлерине махтау 
келтирирлерин, насып теже-
генди. Къууанчлы жыйылыу 
бирге суратха тюшюу бла бо-
шалгъанды.

КУЛЬЧАЛАНЫ Зульфия.
Сурат авторнуду.

КъМР-ни Парламентини 
25-жыллыгъына аталып почта 
карта хазырланнганды эмда 
тюнене болгъан къууанчлы 
жыйылыуда  анга  мухур са-
лынып, ол кюч алып башлагъ-
анды. Бу магъаналы ишге 
аталгъан тюбешиуге уа законла 
чыгъарыучу органны битеу 
чакъырылыуларыны спикерле-
ри бла аланы орунбасарлары, 
шёндюгю депутатла, Жаш 
тёлю палатаны келечилери да 
келген эдиле. 

Почта картаны саны тёрт 
мингнге жетеди, алай аладан 
Къабарты-Малкъаргъа жа-
ланда минги берилгенди.  Ол 
«КъМР-ни коллекционерле-
рини обществосуну» башлам-
чылыгъы эмда РФ-ни Феде-
рал почта байламлыгъыны 
службасыны республикада 
Управлениясыны болушлугъу 
бла жарашдырылгъанды. Аны 
тышында Парламентни мекя-
мыны сураты эмда «Парла-
мент. Къабарты-Малкъар Ре-
спублика. 25 жыл» деген жазыу 
барды. Бу магъаналы ишге деп 
хазырланнган энчи мухурда уа 
ол кючюне кийирилген кюн 
белгиленипди: «2018 жыл, 12 
декабрь».  

Къууанчлы жыйылыуну ача, 
КъМР-ни Парламентини спи-

керини орунбасары Михаил 
Афашагов 12 декабрь къы-
ралны,  республиканы да та-
рыхларында энчи болгъанын 
чертгенди. 25 жыл мындан 
алгъа халкъны къол кётюрюу 

бла РФ-ни Конституциясы къа-
был этилгенди, дагъыда ол кюн 
КъМР-ни Парламентини бирин-
чи чакъырылыууну депутатлары 
айырылгъандыла. 

- Парламент хар заманда да 
кесини борчларын бийик дара-
жада толтурургъа итиннгенди.  
Битеу чакъырылыуланы депу-
татлары экономиканы айнытыу, 
жашауну битеу сфераларын 
игилендириу жумушланы за-
конла бла заманында жалчы-
тыргъа кюрешгендиле. Озгъан 
жылланы ичинде республиканы 
андан ары айнытыугъа бурул-
гъан, шёндюгю излемлеге 

келишген законла жарашды-
рылгъандыла. Мен акъыл этген-
ден, барыбыз да бирге келишип 
кюрешгенибизни хайырындан 
кёп магъаналы жумушланы 
толтуралгъанбыз,-дегенди Ми-
хаил Афашагов.

Ол быйыл мартда КъМР-ни 
Башчысыны Указы бла КъМР-ни 
Парламентини 25-жыллыгъын 
белгилеу жаны бла комитет 
къуралгъанын  эсгертгенди.  
Къууанчлы жумушланы планы 
уа байды, аны чеклеринде 
билим бериу, юйретиу, тарых 
эм культура магъаналы ишле 
бардырыргъа белгиленеди.  
«Депутатланы къатышыуу бла 
билим бериу учрежденияла-
да ачыкъ дерсле, лекцияла, 
вузлада  илму конференци-
яла, «тёгерек столла», спорт 
турнирле боллукъдула, Чегем 
районда тёппеледен бирине 

ёрлеу да къураллыкъды»,-деп 
билдиргенди ол эмда залда 
жыйылгъанланы алагъа тири 
къатышыргъа чакъыргъанды. 

Ызы бла Парламентни би-
ринчи эм экинчи чакъырылыу-
ларыны  Республика  Советини 
башчысы Заурби Нахушев 
сёлешгенди. Ол да депутатла 
республикада мамырлыкъны, 
келишиулюкню сакълау жаны 
бла борчларын бийик даражада 
толтургъанларын чертгенди. 

«Заман, къырал да тюрленнген-
диле. Алай, кертисин айтханда, 
биринчи чакъырылыугъа баш-
халадан къыйын болгъанды. 
Бизге республиканы бирлигин 
сакълау жаны бла къыйын 
ишни толтурургъа тюшген-
ди. Алай биз ол сынауладан 
бет жарыкълы ётгенбиз эмда 
бюгюнлюкде Къабарты-Мал-
къарда мамырлыкъ, тынчлыкъ 
сакъланнгандыла»,-дегенди ол.

РФ-ни Федерал почта байлам-

лыгъыны службасыны КъМР-де 
Управлениясыны башчысыны 
къуллугъун толтургъан Юрий 
Коваленко уа Парламентни 
юбилейине аталып «Марка» 
общество бла бирге карта эмда 
энчи мухур хазырланнганларын, 
ала филателистлеге артыкъ-
да магъаналы болгъанларын 
чертгенди. «Биз  энчи маркала 

чыгъарып, поэтле Къулийла-
ны Къайсынны бла Алим Ке-
шоковну атларын да ёмюрлюк 
этгенбиз. Быллай жумушла уа 
республикада тынчлыкъны, 
халкъланы араларында кели-
шиулюкню сакълаугъа себе-
плик этедиле»,-дегенди ол.

«КъМР-ни коллекционер-
лерини обществосу» къурал-
гъанлы бир жыл толгъанды. 
Аны правленини келечиси 
Николай Махотлов да депу-
татланы ишлерини магъана-
лылыгын чертип, мындан ары 
да республиканы айнытыуда 
жетишимле тежегенди. Аны 
айтханына кёре, почта кар-
та, энчи мухур да каталогга 
кийирилип, битеу дунияда да 
филателия бла кюрешгенлеге 
ачыкъ этилликдиле.  

Ызы бла Михаил Афашагов 
бла Юрий Коваленко почта 
картагъа энчи мухур эм къол 
салып, ол кюч алгъанын бел-
гилегендиле.  

Дагъыда алгъыннгы спикер-
ле, аланы орунбасарлары   Ту-
менланы Мурадин, Бечелла-
ны Илияс, Чеченланы Ануар, 
Жанатайланы Салим, Заурби 
Нахушев, Людмила Федченко, 
Натби Бозиев, Руслан Жани-
мов да почта картагъа къол 
салгъандыла.  

Жыйылыу суратха тюшюу 
бла бошалгъанды. Коллек-
ционерлеге уа Парламентни 
мекямында экскурсия къурал-
гъанды.

ТИКАЛАНЫ Фатима. 

Жер-жерли жамауат организацияланы, муниципал районланы бла 
шахар округланы  жер-жерли самоуправление органларында 

жаш тёлю политика жаны бла коллегиялы  кенгешчи 
органланы келечилери

1.  Альботов Хажбулат Беталович 
–Къабарты-Малкъар Республиканы 
Урван районуну жаш тёлюсюню со-
юзу» жамауат организация 

2. Бесчоков Рамазан Залимхано-
вич – Лескен муниципал районну 
жер-жерли администрациясында 
жаш тёлю жамауат совет

3. Газаланы Залимни жашы Аче-
мез – Чегем районну Жаш тёлюсю-
ню союзу

4. Дышекова Эльвира Чаримов-
на – Бахсан муниципал районну 
жер-жерли администрациясы

5. Макаева Альбина Руслановна 
– Нальчик шахар округну тиширыу-
ларыны совети

6. Малаховская Любовь Алек-
сандровна – Прохладна муниципал 
районну жер-жерли администраци-
ясында жаш тёлю администрация

7. Мырзаланы Мухарбийни жашы 
Асланбий – Элбрус муниципал рай-
онну Жер-жерли самоуправление 
советинде жаш тёлю палата

8. Никитин Юрий  Михайлович – 

Нальчик шахар округну жаш тёлю 
совети

9. Пуртова Юлия Сергеевна – 
Май муниципал районну жер-жерли 
администрациясында жаш тёлю 
жамауат совет

10. Тлеужев Ахмед Адальбиевич 
– Терк  муниципал районну Жер-
жерли самоуправление советинде 
жаш тёлю совет

11. Уяналаны Наурузну жашы 
Шамил –«Черек районну жаш тёлю 
союзу» жамауат организация

12. Хажироков Азамат Тольби-
евич – Бахсан шахар округну жаш 
тёлю администрациясы

13. Харсиева Лейла Мухамедовна 
- Прохладный шахар округну жаш 
тёлю администрациясы

14. Шокуева Амина Анатольевна 
– «Россейни аскерине, авиациясына 
бла флотуна кеси ыразылыкълары 
бла себеплик этгенлени бириги-
ую» битеуроссей жамауат-къырал 
организацияны Зольск муниципал 
районда бёлюмю

Билим бериу организацияланы студент органларыны келечилери
1.  Арамисов Тимур Русланович – 

бийик билим берген «Х.М.Бербеков 
атлы Къабарты-Малкъар къырал 
университет» федерал къырал 
бюджет билим бериу учреждени-
яны Социал иш, сервис эм туризм 
институтуну студент совети

2. Блиева Карина Руслановна 
- бийик билим берген «Искусство-
ланы Шимал-Кавказ къырал ин-
ституту» федерал къырал бюджет 
билим бериу учрежденияны студент 
совети

3. Кабжихов Астемир Артурович 
- бийик билим берген «Х.М.Бербеков 
атлы Къабарты-Малкъар къырал 
университет» федерал къырал 
бюджет билим бериу учреждения-
ны студентлерини бла аспирантла-
рыны профсоюз организациялары-
ны киберспорт клублары

4. Маммеланы Эльдарны къы-
зы Аида - бийик билим берген 
«В.М.Коков атлы Къабарты-Мал-
къар къырал аграр университет» 
федерал къырал бюджет билим бе-
риу учрежденияны студент совети

5. Машуков Инал Анзорович - 
бийик билим берген «Х.М.Бербеков 
атлы Къабарты-Малкъар къырал 
университет» федерал къырал 
бюджет билим бериу учреждения-
ны студентлерини бла аспирантла-
рыны профсоюз организациялары

6. Оришева Назира Анзоровна 

- бийик билим берген «В.М.Коков 
атлы Къабарты-Малкъар къырал 
аграр университет» федерал къы-
рал бюджет билим бериу учрежде-
нияны экономика бла управление 
факультетини студент совети

7. Хуранова Лиана Зауровна - 
бийик билим берген «В.М.Коков 
атлы Къабарты-Малкъар къырал 
аграр университет» федерал къы-
рал бюджет билим бериу учреж-
денияны къурулуш эмда жерни 
тапландырыу факультетини студент 
профсоюз комитети

8. Хуторская Елизавета Вени-
аминовна - бийик билим берген 
«Х.М.Бербеков атлы Къабарты-
Малкъар къырал университет» фе-
дерал къырал бюджет билим бериу 
учрежденияны студент совети

9. Шугушева Инна Руслановна - 
бийик билим берген «Х.М.Бербеков 
атлы Къабарты-Малкъар къырал 
университет» федерал къырал 
бюджет билим бериу учреждения-
ны Право,экономика эмда финан-
сла институтуну  студент совети

10. Этуев Хажмухамед Хара-
биевич  -  бийик билим берген 
«Х.М.Бербеков атлы Къабарты-
Малкъар къырал университет» 
федерал къырал бюджет билим 
бериу учрежденияны билим бери-
уню качествосу жаны бла студент 
комиссиясы                        

Политика партияланы регион бёлюмлерини келечилери
1. Абазов Альбек Хажмурато-

вич – «Единая Россия» Битеурос-
сей политика партияны Къабарты-
Малкъар регион бёлюмю

2. Башийланы Карина Исма-
иловна – «Зелёные» россейли 
экология партияны Къабарты-
Малкъар Республикада  регион 
бёлюмю

3. Зашакуев Астемир Беталович 
– «Справедливая Россия»  полити-
ка партияны Къабарты-Малкъар 
Республикада  регион бёлюмю

4. Масаев Ислам Анзорович – 
«Гражданская сила» Битеуроссей 
политика партияны Къабарты-
Малкъар Республикада регион 
бёлюмю

5. Матаева Эльвира Анзоровна 

– «Россейни Социал-демократия 
партиясы»  политика партияны 
Къабарты-Малкъар регион бёлю-
мю

6. Одижев Озермас Заурович – 
«Халкъ коррупциягъа къажауду» 
Битеуроссей политика партияны 
Къабарты-Малкъар регион бёлю-
мю

7. Туганов Муртаз Артурович – 
«Россей Федерацияны Коммунист 
партиясы»  политика партияны 
Къабарты-Малкъар республикалы 
бёлюмю

8. Улигова Диора Арсеновна – 
«ПАРТИЯ  РОСТА» Битеуроссей 
политика партияны Къабарты-Мал-
къар регион бёлюмю

Парламент

Юбилейге – энчи почта 
карта эм мухур

ЖАМАУАТ ПАЛАТА

Жарыкъ умутла эмда ёхтемлик туудургъан такъыйкъала 

СЪЕЗД

Жаш тёлюден бюгюн аслам тирилик бла башламчылыкъ изленедиле

Школ неден башланады? Мен 
акъыл этгенден, директордан. 

Хочуланы Зайнаф Долинскде гене-
рал Зокъаланы Валерийни атын жю-
рютген 8-чи номерли орта школгъа 
башчылыкъ этгенли ол оюмну тюз-
люгюне бютюн бек тюшюннгенме. 
Ары дери ол эл Советни таматасыны 
орунбасары болуп ишлегенди, ызы 
бла Хасанияда бек уллу сабий сад-
ладан бирине таматалыкъ этгенди. 
Анда да анала балаларын анга 
келтирирге сюйгенлерин билеме.

Ол тынгысыз жюрекли, къайгъ-
ырыулу адамды, кемчиликге, терс-
ликге тёзалмагъан. Мектеп аны 
къолуна бек осал халда тюшген 
эди: тозурамагъан бир жери жокъ, 
поллары чирип, терезелери эшикде 
бийик ёсген терекледен къарангы, 
эшиклери ачылсала, жабыла бил-
мегенле. Окъуучуланы да жаланда 
жыйырма бла жетиси...  

Энди уа мында 500-ге жууукъ 
жаш бла къыз окъуйдула, кабинет-
ле – уллула, жарыкъла, арбазы, 
мекям кеси да кёз кёре иги жанына 
тюрленнгендиле. Арт жыллада бу 
мектепде билим алгъан къызла 
бла жашла тюрлю-тюрлю олимпи-
адалагъа, конкурслагъа къатышып, 
алчы жерлеге чыгъадыла. 

Ала уа жаланда тёрт жылны 
ичинде болдурулгъан ишледи-

ле! Ол кёпмюдю, азмыды? Сёзсюз, 
бек азды. Болсада ол гитче жолда 
окъуна белгили хорламла, жети-
шимле, кёлкъалдыла, сокъураныула 
да кёп эдиле. 

Школну башчысына уа ол жылла 
не бергендиле? Кёп жукъусуз ке-
челе, женглерин ёрге къайырып, 
устазла, баш иеси, танышлары, 
шуёхлары бла бирге жай айлада 
ремонт бла кюрешиу, кесини, кол-
лективни да билимин тохтаусуз 
ёсдюрюу, сабийлени юйретиуге, 
окъутуугъа дайым да эс буруу. 

Бу иши Зайнафха аны жашауу: 
къууанчы, жарсыуу да болгъан-

ды десек ётюрюк айтмакъ. Ол кел-
гени бла педагог коллектив окъутуу, 
юйретиу ишде да не уллу чырмаула-
ны да хорларгъа таукелленнген шуёх 
командагъа айланнганды.

Мен устазла бла ушакъ этгенимде, 

ала бир аууздан былай айтхандыла: 
«Директорубуз къаты адамча кё-
рюнеди, алай сабийге аз да ауазын 
кётюргенни  унамайды. Тёзюмлю-
дю, аны бла бирге уа ишни къаты 
сурайды.  Аны башчылыгъында 
ишлегенибизге къууанабыз. Устазны 
хакъы артыкъ уллу болмагъанын 

ким да биледи. Бизни директорубуз 
а, тюрлю-тюрлю амалла излеп, 
къолундан келгенни аямай, бизни 
кёллендирирге кюрешеди. 

Бир онг болуп эрттенликде окъ-
уучулагъа, бизге да школну 

босагъасында тюбер. Бирин махтар, 
башханы башын сылар, ючюнчю-
сюне уа акъыл юйретир. Андан 
сора уа кесини ишине батылыр. Ол 
адамланы ангылайды, керек болса 
тынгылар, къолундан келгенича 
болушур. Аны бла бирге уа школда 
анга жууукъ, тенг да жокъдула. Бары 
да бирдиле. 

Ол кёзбау эте билмегени, тирили-
ги, адамлыкъ шарты бла айырма-
лыды. Окъууту жаны бла шёндюгю 
амаллагъа эс бургъанлай турады, 
аланы хайырланыргъа да кюреше-
ди. Жаш устазлагъа уа энчи къайгъ-
ырады, болушлукъ этеди».   

Зайнаф бла сёлешгенимде уа, 
ол устазланы юсюнден бегирек 

айтыргъа сюйгенди.
-Аланы ишлери къыйынды. Къо-

лумдан келсе эди, хакъларын иги 

да кётюрлюк эдим. Коллективиме 
ыразыма. Билемисе, мен бери кел-
ген биринчи кюнде устазла бары да, 
босагъада сюелип, манга жарыкъ 
тюбеп, алгъышлагъанларын бир да 
унутмайма. Манга ол бек хычыуун 
кёрюннген эди. Андан бери арабыз 
ма алай жылылай къалгъанды. 
Кертиди, хар жердеча, ыразы бол-
магъанла да болурла, алай оноучу 
алагъа да жол излерге борчлуду. 

Бек алгъа уа уруннганынг, къы-
лыгъынг бла да башхалагъа юлгю 
кёргюзтюрге керексе. Оноучу, мен 
акъыл этгенден, бир кесек дипломат 
да болургъа тийишлиди. Школда ди-
ректор а - дагъыда врачды, судьяды, 
педагогду эмда чынтты шуёхду. 

Школ Зайнафны жашаууду де-
генлигибизге, аны баш иеси, 

къызы да бардыла. Ол алагъа да 
заман табалады. Ала уа аны хар 
башламчылыгъына къошуладыла, 
кёллендиредиле, билеклик этеди-
ле. Кёп болмай а тиширыуланы 
Нальчик шахар совети аны атын 
"Россейни жюз бек иги тиширыуу" 
деген энциклопедиягъа къошаргъа 
деп кёргюзтгендиле. 

Бир кесекден а Зайнафны Мо-
сквагъа чакъырадыла. Анда уа 
Къырал Думаны Юйюрню, тиши-
рыуланы эмда сабийлени ишлери 
жаны бла комитетини таматасыны 
орунбасары Елена Старыгина  За-
йнафны сураты салыннган, аны 
юсюнден жазылгъан китапны да 
къууанчлы халда бергенди.

Республикада да бу жигер ти-
ширыуну дебери жюрюйдю. 

«Къабарты-Малкъар Республиканы 
билим бериуюню сыйлы къуллукъ-
чусу» деген махтаулу ат да анга 
бошдан берилмегенди. Дагъыда 
КъМР-ни Жарыкъландырыу, илму 
эмда жаш тёлюню ишлери жаны бла 
министерствосуну, Нальчик шахарны 
билим бериу департаментини да 
сыйлы грамоталары бла ол кёп кере 
саугъаланнганды.

Зайнафны огъурлу атасы Таукъ-
анны бла анасы Камариятны да иги 
таныучу эдим, биз къоншула эдик да. 
Ала сау болсала, къызларыны жети-
шимлерине аз бек къууанмаз эдиле.

ХОЛАЛАНЫ Марзият.

- Врачла бла ушакъ эт-
генде, ала кёлсюз адамны 
бакъгъан бек къыйын бол-
гъанын чертедиле. Таулула 
эрттеден бери айтадыла 
бушуу жилягъаннга, къууанч 
а къууаннганнга барады деп. 
Алай жашау болумларынг 
осал эселе, жарып къалай 
тургъун?

- Адам сезимлерине ие 
болургъа керекди. Къыйын-
лыкъла башынгы басханда, 
сынып, ууалып къалыргъа 
жарамайды. Хау, жилягъан 
да, къууаннган да этебиз. Эки-
си да хайырлыдыла адамгъа, 
хар затны ичибизде жыйып 
турсакъ, чархыбызгъа, жа-
ныбызгъа да ол уллу, ауур 
жюкдю.

Къууандыргъан эмоция-
ла, мардаланы юслеринден 
айтсакъ, отуз процентни ту-
тадыла, жарсытханла беш 
процентден кёп болмазгъа 
керекдиле. Андан аслам бол-
са, адамны чархы къыйын-
лыкъланы хорлаялмай баш-
лайды. Быллай проблемала-
ры болгъанлагъа болушлукъ 
керекди: жууукъладан, пси-
хологдан, психотерапевтден. 

- Бизни халкъыбызда жан-
гыз адамла жокъдула дерге 
боллукъбуз, сабийи болмаса 
да, биреуню тёгерегинде 
эгечлери, къарындашла-
ры, жууукълары бар. Аны 
хайырындан хар бирибиз 
кюн сайын ахлуларыбыздан 
болушлукъ табабыз, ол кёл-
лендиреди бизни. 

- Ол кертиси бла да алайды. 
Болсада жарсыуу болгъан 
да кесине кёл этдирирге ке-
рекди, нек дегенде жанны 
да чексиз тюйюлдю къары-
уу. Аз затчыкъдан да адам 
сёгюлюп, тозурап къалады. 
Былайда бир затны энчи 
чертирге сюеме - болуп оз-
гъан зат ючюн жарсымагъыз. 
Юйюгюз гитчемиди огъесе 
уллумуду – къалай да болсун, 
ол сизникиди, сабийлеригиз 

осал къылыкълы эсе да, атал-
лыкъ тюйюлсюз, алай эсе, 
аланы жюрегигизге сыйын-
дырыгъыз, урушхандан сора, 
эрий да билигиз, къарыусуз-
лукъларын да ангылагъыз. 
Жашау жомакъ тюйюлдю, 
саусуз сабийле, фахмусузла, 
адепсизле да боладыла. Тё-
зюм, сабырлыкъ бла хорла-
рыкъсыз хар затны да. 

- Баям, эмоцияланы бек 
хайырлысы къууанч болур. 

- Ол алайды. Жашауда бек 
уллу къыйынлыкъгъа тюшюп 
тургъан кезиуюнде окъуна, 
ёлюмню бла жашауну орта-
сында да излейди адам къу-
уанчны, бир иги зат бусагъат 
болады деп сакълагъанлай 
турады. Хар кимни да болады 
жарсыуу, къыйын кезиую да, 
алай анга къайдан эсе да къа-
рыу чыгъып, тырнакъларгъа 
итинеди. 

Адам башына тюшген 
къыйынлыкъда окъуна иги 
жанын излерге кюрешеди. 
Анасы ёлген аны узун жаша-
ууна къууанады, сабийин тас 
этген а, баласына къуллукъ 
этип жашагъанын эсгерип, 
кесин жапсарады.Менден на-
сыпсыз жокъду деп, хорлатып 
къойгъаннга психолог окъуна 
болушалмайды бир-бирде.

Къууанч – ол не тюрлю 
палахдан да къоркъмай, къа-
рыууна, кючюне ийнаныуду. 
Аны сезиу тюзюнлей ырысхы, 
къолайлыкъ бла байламлы 
тюйюлдю. Бир-бирде тутхан 
ишинде къууанмагъан неда 
шуёхлукъну зауукълугъун ан-
гыламагъан адам къоркъуулу 
спорт бла байлайды жашауун. 
Нек дегенде аны адреналини 
кётюрюлюп, къууанч тыпыр-
лы болуп, зауукълукъ сынай-
ды. Ызы бла адам стресслеге 
чыдамлы болады эм жашауну 
толулугъун терен ангылайды. 
Аны себепли жюрекни къуу-
андыргъан кезиуле не къадар 
кёп болсала ол къадар игиди. 

Адам кесин не затха буюр-

са да, анга тюбейди деген 
оюмда да барды магъана. 
Сёз ючюн, тутхан ишим-
де мен сюйгенлей хар неда 
иги къураллыкъды десенг, 
анга ийнансанг, уруннган 
тынчыракъды. Аны себепли 
жашауугъузда ахшы умутла 
толур ючюн бир талай затха 
юйретирге сюеме: 

Биринчиден, тёгерегигизде 
бола тургъан ууакъ затчыкъ-
лагъа эс буругъуз. Сёз ючюн, 
кюнню иги халына, эрттен-
ликде ичген кофегизни ариу 
ийисине, орамда сабийни 
кюлгенине. Быллай ууакъ 
шартлагъа бирде эс бурмай 
да къоябыз, алай ала бизни 
къууандыргъан затладыла, 
аны себепли алагъа къара-
мыгъызны тюрлендиригиз.  

Экинчиден, хар кюнден 
бола тургъан ишлеге эс буруу 
иги къылыкъды: шуёхугъ-
уз бла тюбешиу, эрттегили 
танышдан келген къагъыт-
ха ышарыу, жууап жазыу, 
таматадан махтау алыу, не 
уа сабийигизни школда иги 
окъугъаны…

Барындан да игиси уа - 
энчи дефтер бардырыгъыз. 
Жазыучу болугъуз! Автор 
да сиз, окъуучу да кесигиз! 
Ол не бла ахшыды десегиз, 
хар кюн къалай озгъанын, 
анда этген гитче жетишим-
леригизни окъуна жазаргъа 
тюзелликсиз.

Ючюнчюден, жюрегинде 
ийманы болгъан къадарына 
ыразы болады. Тёрт саным 
сауду, ашаргъа ашым, киерге 
кийимим, жашаргъа жерим 
барды деп къууанады. Бу 
затланы жазмасагъыз да, 
унутмагъанлай, ичигизден 
къайтара турсагъыз, жюрекге 
асыуду, ол кюч-къарыу берген 
шауданды.  

Тёртюнчюден, жангылыч-
ларыгъыз ючюн кеси-кесигиз-
ни ашамагъыз. Жашауда аз 
тюрлю болмайды, жаны сау 
жангылгъан да этеди. Болду 
– кетди, заман жарагъызны 
сау этер, аны ючюн жюрек 
жауугъузну тауусмагъыз. Энт-
та да жангылырма деп къор-
къуп, абызырамагъыз, ал-
лындан окъуна ишни аманнга 
буюрмагъыз. 

Бешинчиден, сыфатыгъ-
ызны омакълай тутаргъа 
юйренигиз. Адам кеси кесине 

бюсюресе, кёлю кётюрюледи, 
къууанады. Жашауугъузну 
тюрлендирирге сюе эсегиз, 
кесигизден башлагъыз! Жан-
гы кийим болсун, харекет 
болсун, башха тюйюлдю, 
жюрекге балхам эсе – ол 
керекли затды, алып кийигиз, 
жюрютюгюз. 

Алтынчыдан, кесигизни 
сюерге юйренигиз. Тутхан 
ишими толтурдум, муратыма 
жетдим деп къууаннгандан 
тышында кесигизге саугъа да 
этерге керексиз. Сёз ючюн, 
тиширыуну алайыкъ. Ол са-
бий ёсдюреди, юй жыяды, 
аш этеди, ишге да жюрюйдю. 
Арымай-талмай жумушларын 
хар кюнден къайтарып этип 
турады, алай бир ауукъ за-
мандан ол ишле боюнундан 
асханча кёрюнедиле. Къый-
налады, арыйды. 

Жашау алай кёрюнмез 
ючюн кесин унутмазгъа, 
багъаларгъа керекди. Сёз 
ючюн, къыз нёгерлери бла 
тюбешип, кафеде олтурса, 
сюйген хантын ашаса, къарыу 
алыр, кёз ачар.   

Жетинчиден, эрттеден бери 
этерге сюйген жумушугъузну 
тындырыгъыз. Не сюйгенигиз-
ни ангылап, муратыгъызгъа 
жетерге итинигиз. Ала къый-
ын жумушла да болмазла, 
алай къол жеталмай, заман 
болмай, итиннгенлей турасыз. 

Сегизинчиден, сууаплыкъ 
ишле этигиз. Нек дегенде 
адам улуну жарсыууна къу-
лакъ салгъан, бир бирге 
билеклик этген, къолундан 
келгенича болуша билген 
адам - ол насыплыды. Жан-
дауурлукъ иш адамны кесине 
да асыуду. Жангызлыкъ да 
сизни жаныгъыз бла ётер. Бек 
магъаналысы уа - инсандан 
ыразылыкъ эшитген къулакъ-
гъа бек хычыуунду, иги ишле 
этген сезим а учундурады, 
жашау къарыу береди. 

Тогъузунчудан, кюлюрге 
тюзелигиз. Кюзгюге къа-
расагъыз да ышарыргъа 
кюрешигиз. Тёгерекдеги 
адамлагъа жарыкъ болугъ-
уз, сизни бетигизден къуру да 
нюр тёгюлгенлей турургъа ке-
рекди. Ышарыу – тынч ишди, 
алай жашау къыйынлыкъла-
ны хорларгъа кючлю сауутду. 

ТАУЛУЛАНЫ Марзият 
жазып алгъанды.

АЧЫКЪ УШАКЪ

«Не къыйын чакъда да тюнгюлмегиз, болгъан 
затыгъызгъа къууаныгъыз, игиликге ийнаныгъыз»

Белгилиди, жашаугъа жарыкъ кёз бла къарагъ-
ан юйюнде,ишинде жумушланы да жетишимли 
бардырады, стресследен кесин къоруулайды, жа-
шауда тюбеген къыйынлыкъланы тынч хорлайды 
неда, ауругъаны болса , терк къайтышады. 

Алай хар кюнюне къууанып, хар такъыйкъаны 
татыуун багъалай билгенле кёп жокъдула. Болса-
да анга юйренирге боллукъсуз деп чертеди бизни 
ушакъ нёгерибиз, медицина илмуланы доктору, 
профессор Теммоланы Лейла.

Халны онгуна айландыргъан оноучу

-  Джамиля,  бирсиле Мо-
сквагъа кетгенлеринде, сен а 
андан къайтып келгенсе. Нек?

-  Мени анда къалыр онгум бар 
эди, алай юйюрюме, жериме  
къайтыргъа сюйдюм. Атам-анам 
манга къайсы шахарда сюйсенг 
да окъу, не усталыкъ алыргъа 
жюрегинг тарта эсе да, сайла 
деген эдиле.  Аллай ышаныулукъ 
менде жууаплылыкъны бютюн 
кючлендире эди. Сегиз жылны 
Москвада окъудум, ол заманда 
эгечим Джаннет а  Пятигорскда  
фармацевтика институтну бо-
шагъанды.  Атабыз бла анабыз 
Нальчикде, эгечим – Пятигор-
скда, мен – Москвада… 

Ачыкъ айтханда, тансыкъ бол-
гъан эдик бир бирибизге. Таулу 
адамлагъа  бир бирден узакъда 
тургъан къыйынды. Биз жуукъ-
ларыбыз бла да бир юйюрча 
жашайбыз.  

Мында профессионал жаны 
бла айныргъа да онг чыкъгъан-
ды. «Эстет» араны баш врачы 
Артур Хасанович Теуважуков биз-
ни профессионал билимибизни 
кючлендирир ючюн кёп къыйын 
салады. Аппаратурабыз Москва-
да  клиникалада болгъандан 
артха къалмайды. 

- Сени атанг бла ананг бизнес 
бла  кюрешгенлери себепли сиз-
ге тынгылы билим бералгъан-
дыла. Хар юйюрде да жокъдула 
аллай онгла.

- Кертиди, ала бизден затларын 
да аямагъандыла: не заманла-
рын, не ахчаларын. Школ жыл-
лада окъуна биз репетиторлагъа 
жюрюгенбиз.  Москвада  окъ-
угъанымда уа атам общежитде 
туруругъа къоймай, фатар тутуп 
тургъанды. Хау, уллу къоранчла 
да этгендиле, тансыкъ да бол-

гъандыла, алай тёзгендиле, бизге 
даражалы окъуу юйледе билим 
алыргъа онг бергендиле,аны 
ючюн алагъа бек ыразыма, мен 
аланы бек сюеме. 

- Ортодонт болгъанынг не бла 
байламлыды, аны нек сайлагъ-
анса?

- Мен окъуугъа киргенимде, 
жууукъларым бла танышларым 
санга тишлерибизге бакъдырыр-
гъа келликбиз деп къууана эдиле. 
Алай ортодонт тишлени тюзетеди, 
хар бирин жерине салады. Бизге 
абаданла, сабийле да келедиле. 

Багъыу не эртте башланса да, 
ол къадар  игиди. Адамны баш 
эм тюп тишлерини бир бирге 
тийишгенлери тап болмасала, 
ауузну тазалыгъы да бузулады, 
аны ючюн тиш этле къыйналады-
ла, тишле тебедиле, сюекле эрий 
башлайдыла. 

- Баш эм тюп тишлени кере-
клисича тийишмегенлерини 
сылтаулары недеди?

- Ала кёпдюле - къагъанакъ за-
манда эмчекден, къаламны каран-
дашны аузунда тутхан къылыкъдан 
башлап сабийге къуру да как аша-
тып тургъаннга дери. Сюекле иги 
къатмасала уа, тишле сыйынмай, 
къынгыр ёседиле. Ол а бек уллу 
проблемады, анга заманында къа-
ратыргъа керекди, алайсыз артда 
тишни кетерирге тюшеди. 

- Сабийлени аллай проблема-
ларына ким къарайды эм орто-
донтха ким жиберирге керекди?

- Школлада диспансеризация 
бардырылады, проблемасы бол-
гъан сабийни специалистге жибе-
редиле. Шёндюгю анала кеслери 
да балаларына бек сакъдыла, 
заманында врачха келедиле.

- Ишден бош заманынгда не 
бла кюрешесе?

- Китап окъургъа  бек сюеме, 
бютюнда психологиядан. Психо-
лог болургъа излеген заманым 
да болгъанды. Адамланы жашау 
турмушлары, бир бирге къарам-
лары, араларында байламлыкъ-
ла сейир этдиредиле, китапла 
аланы ангыларгъа болушадыла. 
Суратлау литератураны да кёп 
окъуйма,энчи Бальзакны. Теат-
рны да бек жаратама. 

- Москвагъа тансыкъ бола-
мыса?

-  Хау,  Москваны излейме. 
Эсимдеди окъуугъа кирген кю-
нюм. Чууакъ, ачыкъ  эди ол. Атам 
да: «Джамиля, кёремисе, ара 
шахар санга къалай жарыкъ тю-
бейди», - деген эди. Мегаполисни 
ашыгъышлы жашауу жюрегиме  
жууукъду. Анда  керти шуёхларым 
да бардыла.

Москвада мен профессионал 
жаны бла биринчи атламла эт-
генме. Бютюнда ординатурада 
окъугъан жылларымда. Мени 
устазларым битеу да Россейде 
белгили адамладыла, аладан 
энчи профессор Анна Борисовна 
Слабковскаяны белгилерге сюе-
ме, аны къыйыны менде бек уллу-
ду. Ол мени кёллендиргенди, сен 
иги врач боллукъса, кесинги энчи 
ызынгы табарыкъса, деген эди. 

- Жолоучулукъну да сюйген 
хапарынгы эшитгенме. 

- Хау, бек жаратама. Париж 
культура байлыгъы бла сейир-
синдиргенди,  Ницца уа битеу 
адамла ышарып тургъанлары 
бла. Не десенг да, къатынгда 
адамла насыплы болсала, сени 
да кёлюнг кётюрюледи. 

- Сау бол Джамиля. Тутхан 
ишингден къууан!

БАЙСЫЛАНЫ Марзият. 

Арт жыллада республикадан билимли жаш адамларыбыз 
ара шахарлагъа кетип, окъуйдула, ызы бла иш табып, анда  
къаладыла. Аланы ангыларгъа боллукъду: хакълары бий-
икди, хунерлерин айнытыргъа кёп тюрлю амалла бардыла, 
андан сора да, анда культура жаны бла жашау  байды.

Аллай онгланы таба, туугъан жерлерине къайтыргъа 
сюйгенле аздыла. Аланы кеслерине ол иги да болур, алай 
республикагъа уа не хазна! Алай даражалы окъуу юйле-
ни бошап, кючлю усталаны къатларында ишлеп, сынау 
алып,артха къайтханла да бардыла.  

Улбашланы Джамиля Нальчикде «Эстет»  деген профес-
сионал стоматология арада врач-ортодонт болуп урунн-
ганлы юч ай болады.  Ол Москвада И. М.Сеченов атлы 
Биринчи къырал медицина университетни стоматология  
факультетин, ызы бла интернатураны, ординатураны 
бошагъанды, сора юч жылны «Президент» бла «Vivadent» 
клиникалада ишлегенди. 

Эски къагъытлагъа къарай 
келсенг, хар заманда сей-

ир этесе, бизни къаллай бир 
адамларыбыз болгъанына, 
окъургъа, кёп билирге сюйген 
къыралны къалайында да кес-
лерини, миллетибизни да атын 
иги бла айтдыргъан. Батчаланы 
Магометни жашы Элдар ала-
дан бири.

Ол 1910 жылда Къашхатауда 
туугъанды. Аны сабий заманы 
къыралда болгъан уллу тюрле-
ниулеге тюшгенди. Таулу элле-

ден биринчи болуп башланнган 
школ Къашхатауда 1902 жылда 
ачылгъаны белгилиди. Элдар 
анда тёрт классны бошагъ-
анды.  Ызы бла Нальчикде 
интернат школда окъугъанды. 
Артда уа Ленин атлы окъуу 
шахарчыкъда педагогика тех-
никумну тауусханды.

Асыры тири къармашхан-
дан, аны устазлары окъ-

угъан жеринде физикадан 
бла химиядан дерсле берирге 
алгъандыла. Урунуу жолу ма 
алай башланнганды. Ол бек 
уллу жетишим эди энди къара 
таный башлагъан миллетни 
уланына. Болсада билимни 
жолу алай алдаулуду - анга 
бир тургъан, аны сейирле-
рини татыуун ангылай баш-
лагъан таулу жаш кёп билирге 
бютюнда бек талпыннганды.

Ол заманда жашланы бир 
къаууму Нальчикде аэро-

клубха жюрюп, анда авиация 
жаны бла юйренип, парашют-
ла бла секирип тургъандыла. 
Анда башланнганды таулу 
жашланы бир къауумуну кёк-
ге сюймекликлери, ол санда 
Совет Союзну Жигити Бай-
солтанланы Алимни да. Эл-
дар да аланы санында. Алай 
бла ол 1932 жылда Москвада 
Къызыл байракълы аскер-
авиация школда окъургъа 

барады. Ол анда юч жыл 
кюрешгенди. Бошагъандан 
сора, къолуна да «Экинчи 
классны авиатехниги» деген 
къагъытны тутдуруп, аны 
Шимал Кавказ аскер округда 
38-чи  авиаэскадрильягъа 
жибередиле.  Батча улу анда 
къуллукъ этгенди. 

1938 жылда уа аны Узакъ 
Востокда Къызыл 

Байракълы 59-чу авиаполкга 
ийгендиле. Ол анда инструк-
тор-авиатехник болады, Хасан 

кёлню къатында бардырыл-
гъан аскер къазауатха да 
къатышханды. 1940 жылда 
уа аны Десант-хауа флотну 
116-чы авиа заводуну сынау 
станциясына кёчюргендиле.  
Уллу Ата журт уруш башланн-
ганлай а 58-чи дивизия школ-
ну техника бёлюмюне тамата 
этгендиле. Ызы бла Юг-Запад 
фронтну 22-чи темир жол ма-
стерскойларына оноу этерге 
буюргъандыла.

Уруш къазауаты баргъан 
жерледе Батчаланы Эл-

даргъа бек жууаплы жерледе 
къуллукъ этерге тюшгенди: 
899-чу истребитель полкда, 
Калининград фронтну 820-
чы штурм полкунда да ол 

связьны таматасы болгъан-
ды. Экинчи Украин фронтда 
уа – 304-чю штурм дивизияны 
связь жаны бла таматасыны 
болушлукъчусуну къуллугъун 
толтургъанды. Мингле бла 
саналгъан  аскер къуллукъ-
чуланы араларында таулу 
жашны айырып, быллай да-
ражагъа чыгъаргъанларыны 
магъанасы теренди – билими, 
акъылы, къылыгъы да кели-
шип, ол ышаннгылы адам 
болгъаныны шагъатлыгъыды 

анга берилген сый.

Урушда этген жигитликлери 
ючюн ол Къызыл Бай-

ракъны эм Къызыл Жулдузну 
орденлерине, «За боевые 
заслуги», «Кенигсбергни ал-
гъаны ючюн», «Уллу Ата журт 
урушда Германияны хорлагъ-
аны ючюн» эм башха майдал-
лагъа тийишли болгъанды.

Болсада малкъар халкъ 
кёчюрюлгенден сора аллай 
миллетлени офицерлерини 
бир къауумун фронтдан ке-
тергендиле. Ол заманда Бат-
ча улуну авиаэскадрильяны 
радиотехниги этип, Саратов 
тийрелеринде Балашов ша-
харда лётчиклени аскер ави-
ация школуна жибергендиле.

1946 жылдан башлап ол 
анда авиаэскадри-

льяны электрооборудование 
жаны бла баш инженерини 
орунбасары болуп тургъанды. 
Ол заманда аскер академи-
ягъа окъургъа жиберигиз деп 
эки кере да тилек къагъыт 
жазгъанды таматалагъа. Алай 
Ата журтуна чексиз кертичи 
болуп тургъанлай да, аны ол 
умуту толмагъанды, аскер 
чынын да кётюрмегендиле. Ол 
кёчгюнчю халкъны уланы эди.

Къазауат бошалгъандан 
сора Элдар 1118-чи 

Узакъ авиацияны аскер 

складында энчи оборудо-
ванияны бёлюмюнде къул-
лукъ этгенди. 1949 жылдан 
башлап 1955 жылда солу-
угъа кетгинчи уа Латвияда 
Даугавпилс шахарда Узакъ 
авиацияны спецслужбала-
рыны техникле, механикле 
хазырлагъан авиация учи-
лищесинде уруннганды.

Ата журтха халкъындан ал-
гъа къайтханды. Мында бир 
къауум жылны Къабарты-
Малкъарны связь жаны бла 
управлениясында изобре-
тения эм рационализатор 
бёлюмде уруннганды.

Аны юй бийчеси, осетинли 
къыз Надежда Лапинакова, 
тукъумгъа сый берген, ариу 
къылыгъы бла кесин сюй-
дюрген келин болгъанды. 
Жаш заманларында Наль-
чикде бир юйюрлю болгъан-
дан арысында ол, баш иесин 
къайры ийселе, ары барып, 
от жагъа жылыуун сакъ-
лап тургъанды. Дуниясын 
алышханда да, Батчалары 
аны кеслерини жанларында 
обагъа салгъандыла. 

Элдар бла Надежда къыз 
ёсдюргендиле. Людмила 

Кисловодск шахарда жашай-
ды. Аны баш иеси Боташланы 
Осман кёп жылланы Къара-
чай-Черкес правительствону 
председателини орунбасары 
болуп ишлеп тургъанды. Бу-
сагъатда солуудады. 

Юч жашлары барды. Ас-
лан Москвада Тыш къырал-
ла бла ишлени министер-
ствосунда ишлейди. Элдар 
бизнес бла кюрешеди. Алан 
а, жарсыугъа, замансыз 
дуниясын алышханды. Мах-
таулу аппа ларыны атын 
жюрютгенле дагъыда бар-
дыла туудукълада – аладан 
бири Беппайланы Сергейни 
жашы Элдарды. 

Ха лкъларыны тарыхы-
на хар бир адам да бирча 
юлюш къоша лмайдыла. 
Батчаланы Элдарча ахшы 
уланларыбыз ызлайдыла 
аны жолун.  

МУСУКАЛАНЫ Сакинат.

Халкъыбызны айтхылы уланлары

Махтаулу аппаларыны атын, 
намысын да туудукълары жюрютедиле

Хунерлилик

БилдириулеЖЫЙЫЛЫУ

Акъ-Сууну библиоте-
касында ишлегенле ул-
лайгъанлагъа  байрам 
къурагъандыла. Аны бю-
тюн жарыкъ этгенле уа 15-
чи номерли орта школну 
4-чю классыны окъуучу-
лары болгъандыла. Аланы 
уа устазлары Созайланы 
Лиза хазырлагъанды.

 Туудукълары бла тю-
беширге башха элледен 
окъуна аппала бла ам-
мала келгендиле – битеу 
да отузгъа жууукъ адам.  
Алагъа деп  жашчыкъла 
бла къызчыкъла бу жерли 
авторланы назмуларын 
кёлден уллу жюрек кётю-
рюлюулюк бла окъугъан-
дыла. Кючмезланы Зейтун  
малкъар тилде  

Къулийланы Къайсынны 
"Алгъыш" деген назмусун  
шатык айтып, биринчи 

классны окъуучусу  Жа-
боланы Жаннет а  "Аппам 
бла аммам - сюйген адам-
ларым" деген жырны ариу 
жырлап къонакъланы бю-
тюн ыразы этгендиле.  
"Аммала бла туудукъла" 
деген сахна оюнну да ала 
бек жаратхандыла. Аны  
Холамханланы Лейсан   
бла Махийланы Бекболат 
кёргюзтгендиле. 

Ол кюн дагъыда кёп на-
змула бла жырла  айтыл-
гъандыла, "Аммагъа ким 
болушурукъду?", "Уста аш 
этиучюле", "Жомакъны 
уа таныдынгмы?" деген  
конкурсла да къуралгъан-
дыла. Ушакъны кезиуюнде 
уа тамата тёлю сабийли-
клерини юсюнден  хапар-
лагъандыла. 

Андан сора уа  школчу-
ланы аппаларыны бла ын-

наларыны  гитче заман-
ларында суратларындан 
къуралгъан видеофильм 
кёргюзтюлгенди. Тюбе-
шиуню ахырында  Жетте-
ланы Хамит окъуучулагъа 
тынгылы билим алып, аны 
кесигизге, республикагъа, 
къыралгъа да жаратыргъа 
кюрешигиз деп насийхат 
этгенди.

Ол кюн 1-чи классны 
окъуучусу Махийланы Бек-
болатны туугъан кюню эди 
да, аны тенглери къызыу 
алгъышлагъандыла. Би-
блиотекада ишлегенле 
уа Тамара Крюкованы 
"Калитка счастья, или 
Спасайся кто может!" де-
ген китабын саугъагъа 
бергендиле. 

                                                            
ХОЛАЛАНЫ Марзият.

Сурат авторнуду.

Нальчикде бу кюнледе 
спортну сейир тюрлюле-
рини фестивалы болгъан-
ды. Анга республиканы 
Аскер къол тюйюшден 
федерациясыны жый-
ымдыкъ командасыны 
санында «Бабугент» спорт 
клубну гёжефлери да къа-
тышхандыла. Ала кесле-
рин каратени бир тюрлю-
сюнде сынагъандыла.

Жыйымдыкъ коман-
дабыз биринчи жерни 
алгъанды, энчи эсепде уа 
алтын майдалланы Тогъу-
заланы Таулан (30кг.), Ка-
зийланы Рамазан (40кг.), 
Герийланы Абдул-Керим 
(45кг.), Чофанланы Мурат 
(65кг.) къытхандыла. Дом-
макъ майдалла къоллу 
Аккийланы Амин (35кг.), 
Х о л а м х а н л а н ы  А л и м 
(70кг.), Гелястанланы Кя-

Сюд приставланы 
службасы бла бирге ти-
рирек ишлерге кереклиси 
чертилгенди «Каббал-
кэнерго» компанияда 
алгъаракълада барды-
рылгъан кенгешде. Анга 
предприятияны башчы-
сыны корпоратив оноу 
этиу эмда право сферада  
жумушланы жалчытыу 
жаны бла орунбасары Ас-
лан Балкаров, жер-жерли 

бёлюмлерини келечиле-
ри, юрисконсультлары эм 
башха специалистлери 
къатышхандыла.

Белгиленнгенича, бый-

ыл компанияны юриди-
ческий службасы сюд 
инстанциялагъа дауланы 
асламыракъ бергенди. 
Аланы оноуларыны хай-
ыры бла былтырдан эсе 
кёбюрек ахча жыйыл-
гъанды. Быйыл «Каб-
балкэнергону» юрискон-
сультлары сагъынылгъан 
инстанциялагъа 8027 
тийишли къагъыт жа-
рашдыргъандыла. 

Алада иели юйле хай-
ырланылгъан ток ючюн 
60,2 миллион сом борч 
жыйышдырып тургъан-
ларыны юсюнден бил-

дирилгенди. Былтыр бла 
тенглешдиргенде ол 15,3 
миллион сомгъа аслам-
ды. Андан, ишни сюд-
ге жетдирирге сюймей, 
борчлары болгъанла 
быйыл 31,7 миллион со-
мну тёлегендиле. Мында 
да аз-маз ёсюм эслене-
ди (2,2 миллион сомгъа 
кёбюрек).  

Бир-бир кёрюмдюле 
игиленнгенлерин белги-
легенликге, энергоком-
панияны талай бёлюмле-
ринде энтта да чурум аз 
болмагъанын да ачыкъ 
айтхандыла жыйылыуда. 
Ол санда талай район-
да бла Нальчик шахар 

округда сюд этген оноу-
ладан кёбюсю толтурул-
май къалгъанын да. 

Юрисконсультлагъа  
аны бла байламлы ке-
лир жыл мартха дери бу 
ишни толусунлай тамам 
этип бошаргъа керекли-
си эсгертилгенди. Сюд 
приставла ол ишни бол-
жалгъа салып тургъан-
лары эсленсе уа, тарыгъ-
ыу къагъыт жазаргъа 
кереклиси чертилгенди.

Жыйылыуда айтыл-
гъан затланы юсю бла 
компанияны бёлюмлери-
не тийишли рекоменда-
цияла этилгендиле.

УЛБАШЛАНЫ Мурат.

Россейни МЧС-ини 
КъМР-де Баш управле-
ниясындан билдирген-
лерине кёре, таулагъа 
атланнганлагъа заман-
ларын кёп къоратмай 
регистрацияны ётерча 
электрон система ишлеп 
башлагъанды.  

- Кёбюсюнде альпи-
нистле таулагъа къайсы 
районда чыкъгъанла-
рына кёре къутхарыу-
чуланы отрядына эсеп-
ге тюшедиле. Быйыл а 
бу жумуш женгилирек 
тамамланырча амал 
табылгъанды. Регистра-
цияны ётгенле  кеслери-
ни юсюнден толуракъ 
билдирирге керек бол-
лукъдула: къалай со-
лурукъларын, къайсы 
маршрут бла барлыкъ-
ларын, жолгъа къачан 
атланырыкъларын, арт-

ха не заманда къай-
тырыкъларын, связь 
жюрютюрге къаллай 
амаллары болгъанла-
рын. Таулада ишлеген  
къутхарыучула къыйын 
болумгъа тюшген адам-
ны терк табар ючюн аны 

юсюнден  толу хапар би-
лирге керекдиле, - дейди 
ведомствону таматасы 
Михаил Надежин. 

Таулагъа атлардан ал-
гъа туристле регистра-
цияны ётерге керек бол-
гъанларын МЧС-ни ке-

лечилери тохтамай эсге 
салгъанлай турадыла.  
Ол ажашхан туристлени 
къысха заманны ичинде  
табаргъа, биринчи бо-
лушлукъ тапдырыргъа 
да  себеплик этеди. 

Къабарты-Малкъарда 
ол бютюн бек керекди. 
Бюгюнлюкде республи-
каны 57 турист маршруту 
барды, быйыл алада 
регистрацияны 2293 къа-
уум ётгенди. Ол а 15 минг 
адамды. Аслам турист 
жюрюген жерледе уа 
МЧС-ни келечилери де-
журство бардырадыла.

Тыш къыралладан кел-
генлеге тынч болурча 
регистрацияны  онлайн 
халда ингилиз тилде да 
ётерге болады. 

МАГОМЕТЛАНЫ 
Сулейман. 

Бу кюнледе каратени 
шотокан тюрлюсюнден 
республикалы эришиуле 
ётгендиле. Анда тренер 
Этчеланы – Курбаналиева 
Асиятны Яникой элден 
сохталары саугъалы жер-
лени ычхындырмагъан-
дыла. 

Алай бла Байсолтанла-
ны Маргарита бла Жара-
шыуланы Мариям кеси 
жыл санларында бла ау-
урлукъларында ката эм 

джуукумитэ тюрлюледе 
биринчи жерлени алгъан-
дыла. Къансайланы Ис-
майыл биринчисинде хор-
лагъанды, башхасында уа 
финал сермешде   экинчи 
жерге чыкъгъанды. Ни-
кита Зибенкес, Къансай-
ланы Амир, Мурзаланы 
Рашит эм Къойчуланы Му-
рат а доммакъ майдалла 
алгъандыла. 

Эришиулеге биринчи 
къатышханланы да кё-

рюмдюлери аман тюйюл-
дюле. Этезланы Влади-
мир, эки тюрлюсюнде да 
эр кишилени араларында 
алтын майдаллагъа тий-
ишли болуп,  мор бел-
бауну къоруулагъанды. 
Керекмезланы Зульфия, 
джуукумитэде финалда 
хорлап,  алчылыкъны жи-
бермегенди. 

ТАППАСХАНЛАНЫ 
Аминат. 

Назы терекле 
къайда сатыллыкъдыла

Нальчикде назы терекчиклени сатыу баш-
ланады. Шахарны тийресинде аллай жети 
жер боллукъду. Бу иш эрттенликде сагъат 
сегизден кече сагъат тогъузгъа дери барды-
рыллыкъды. Муниципалитетни жер-жерли 
администрациясындан билдиргенлерича, яр-
маркала ма бу орамлада  къураллыкъдыла:

- Къабарты («Родина» кинотеатрны аллын-
да майдан);

- Тарчоков, 56;
- Неделин (6-чы эм 8-чи номерли юйлени 

арасында майданчыкъ);
- Шогенов, 4;
- Калинин, 258 «а»;
- Мальбахов, 30;
- Къулий улу атлы проспект, 2 «а».
Ол тийреледе сатыу этерге сюйген пред-

принимательле шахар округну жер-жерли 
администрациясында экономика департа-
ментге барыргъа керекдиле. Аны адреси: 
Нальчик, Кешоков орам, 70. Телефонлары: 
42-42-20, 42-24-88.

«Роспотребнадзор» - 
муратла толадыла! 

Быйыл 27 декабрьге дери Къабарты-Мал-
къарда жашагъан жашчыкъла бла къызчыкъла 
Къар аппагъа письмоларын Роспотребнад-
зорда приёмныйге келип жибераллыкъдыла, 
деп билдиредиле ведомствону сайтында. 

 Ата-аналагъа эмда башхалагъа  Управле-
нияны специалистлери  консультация бере 
тургъунчу, сабийле Уллу  Устюгга письмо 
жазаргъа боллукъдула. Алай бла  жомакълы 
байрамны аллында гитчеле  муратларына 
жеталлыкъдыла,  деп айтылады сайтда.

Письмону бу адресге жиберирге неда ке-
лип берирге боллукъду:  КъМР, Нальчик 
шахар, Кешоков атлы орам, 96-чы юй, 
29-чу кабинет.

Соруулары болгъанла 40-54-85 номерге 
сёлешигиз. Приём ишчи кюнледе эрттенликде 
сагъат тогъуздан ингир алада тёртге дери 
бардырылады.

Саугъаладан къуру къалмагъандыла

Ариу сермешле кёргюзтгендиле

зим (75кг.) болгъандыла. 
Майдал алмагъанлыкъ-

гъа, Улбашланы Арсен, 
Бёзюланы Мурат, Чофан-
ланы Алим, Саракуланы 

Сафар, Каркаланы Омар 
ариу сермешле кёргюзт-
гендиле.

КУЛЬЧАЛАНЫ Зульфия.

ФОРУМ

Къабарты-Малкъар къырал 
университетде, Россей Фе-

дерацияны Баш Законуну 25-жыл-
лыгъына аталып, форум барды-
рылгъанды. Аны КъМР-ни Башчы-
сыны Администрациясы, Россейни 
юристлерини ассоциациясыны 
республикада бёлюмю, КъМКъУ 
эмда «Правовая республика» школ 
къурагъандыла. Алагъа КъМР-ни 
Конституциялы сюдю,  КъМР-де 
Адамны эркинликлери жаны бла 
уполномоченный, Жарыкъланды-
ры, илму эмда жаш тёлюню иш-
лери жаны бла министерство, Но-
тариальная палата, «Консультант 
Плюс: КБР» себеплик  этгендиле.

Жыйылыугъа КъМР-ни Прави-
тельствосуну эмда Парламен-
тини, Айырыу комиссияны,РФ-
ни Юстиция министерствосуну 

КъМР-де Управлениясыны, про-
куратураны, РФ-ни Следствие 
комитетини следствие управле-

ниясыны, монополиялагъа къа-
жау службаны, ЗАГС-ны, Ёкюл-
лени палатасыны, Гуманитар 
тинтиулени институтуну, правону 
къоруулаучу ведомстволаны, 
жамауат организацияланы баш-
чылары бла келечилери, бийик 
окъуу юйледен преподаватель-
ле, жаш алимле, аспирантла , 
студентле,  школладан устазла, 
абадан классланы окъуучулары 
да къатышхандыла.

Жыйылгъанланы КъМР-ни 
Жамауат палатасыны пред-

седатели Хазратали Бердов ал-
гъышлагъанды. Андан сора  респу-
бликаны прокуроруну орунбасары 
Жеккеланы Алик сёлешгенди. 
Ол Конституцияны магъанасыны 
юсюнден айтханды, прокуратура-

ны  адамланы эркинликлерин къо-
руулау жаны бла ишини юсюнден 
билдиргенди.   КъМКъУ-да  право, 
экономика эм финансла инсти-
тутну директору, юридический 
илмуланы кандидаты Мурат Гукеп-
шоков а къыралны Баш Законуну  
юбилейи -  озгъан жолгъа  багъа 
берирге эмда келир заманнга ыша-
ныулукъ бла къараргъа  ахшы амал 
болгъанын чертгенди.

Аладан сора  Россейни Юрист-
лерини ассоциациясыны 

члени Рустам Бантеев, правогъа 
юйретиуню школунда окъугъан 
Азамат Шхагапсоев, «Правовая 
республика» проектни башчысы 
Аслан Шипшев да сёлешгендиле 
эмда   жаш адамла Конституция-
ны, Россейни законларын  дурус 
билирге  эмда  юридический 
жаны бла да окъуулу болургъа 
кереклисин эсгертгендиле. 

«Правону школуну» ишине  
эм тири къатышхан жаш адам-
ла  «Читай-городда» товарла 
алыргъа эркинлик берген сер-
тификатла къоллу болгъандыла. 
Андан сора уа  ыразылыгъы 
болгъанла «Шёндюгю къаугъалы 
заманда власть бла жамауат»  
эмда «Право жаны бла окъуулу 
болуу – граждан обществону 
бла демократиялы къыралны 
мурдоруду» деген  ушакълагъа 
къатышхандыла.

ХОЛАЛАНЫ Марзият.
Суратланы автор алгъанды.

Тапландырыу


